
Anness V: Tħassir 

Nr

u 

Qasam ta' 

Politika 
Titlu Raġunijiet għat-tħassir 

1.  Agrikultura Azzjoni orizzontali li tissostitwixxi numru ta’ Regolamenti tal-

Kummissjoni obsoleti fil-qasam tas-swieq agrikoli 

L-għan ta’ din l-azzjoni huwa, minn naħa waħda, li jiġu adattati r-Regolamenti tal-

Kummissjoni pre-Lisbona għar-regoli dwar l-organizzazzjoni komuni tas-swieq ta' 

prodotti agrikoli kif preskritti fir-Regolament (UE) Nru 1308/2013 u, min-naħa l-

oħra, u sa fejn ikun possibbli, biex tissimplifika r-regoli eżistenti. Bħala riżultat, 

għadd ta’ Regolamenti tal-Kummissjoni fil-qasam tas-swieq agrikoli se jitħassru u 

jiġu sostitwiti b’atti delegati u ta’ implimentazzjoni ġodda. 

2.  Impjieg  Id-Deċiżjoni ta' Implimentazzjoni tal-Kummissjoni (UE) 2012/733 

tas-26 ta’ Novembru 2012 li timplimenta r-Regolament (UE) Nru 

492/2011 tal-Parlament Ewropew u tal-Kunsill fir-rigward tal-

approvazzjoni ta’ postijiet tax-xogħol battala u applikazzjonijiet għall-

impjieg u l- istabbiliment mill-ġdid tal-EURES 

Sostitwit bir-Regolament (UE) Nru 2016/589, kif stipulat fil-Kapitolu II tar-

Regolament (UE) Nru 492/2011. 

3.  Enerġija Ir-Regolament (UE) Nru 256/2014 tal-Parlament Ewropew u tal-

Kunsill tas-26 ta’ Frar 2014 dwar in-notifika lill-Kummissjoni ta’ 

proġetti ta’ investiment fl-infrastruttura tal-enerġija fl-Unjoni 

Ewropea, li jissostitwixxi r-Regolament tal-Kunsill (UE, Euratom) 

Nru 617/2010 u jħassar ir-Regolament tal-Kunsill (KE) Nru 736/96 

Ir-Regolament ma jipprovdi l-ebda valur miżjud u jikkoinċidi b’mod sinifikanti 

ma’ atti legali oħra kif muri mill-Kontroll tal-Idoneità tar-Rappurtar, l-Ippjanar u 

l-Obbligi ta’ Monitoraġġ fl-Acquis tal-UE dwar l-Enerġija. Barra minn hekk, it-

Tabella ta’ Valutazzjoni tar-REFIT 2015 diġà identifikat ir-regolament bħala 

kandidat għal tħassir. 

4.  Sikurezza 

tal-Ikel 

Id-Deċiżjoni tal-Kummissjoni (KEE) Nru 92/176 tat-2 ta' Marzu 1992 

dwar mapep li għandhom jiġu pprovduti għall-użu tan-network 

Animo 

Id-Deċiżjoni ġiet sostitwita mill-għodda elettronika ta' ġestjoni TRACES (Trade 

Control and Expert System) li tkopri r-rekwiżiti sanitarji kollha fuq kummerċ 

intrakomunitarju u l-importazzjoni ta’ annimali, semen u embrijuni, ikel, għalf u 

pjanti. 

5.  Sikurezza 

tal-Ikel 

Id-Deċiżjoni tal-Kummissjoni (KE) Nru 2002/623 tal-24 ta’ Lulju 

2002 li tistabbilixxi noti ta’ gwida biex jissupplimentaw l-Anness II 

tad-Direttiva (KE) 2001/18 tal-Parlament Ewropew u tal-Kunsill dwar 

ir-rilaxx intenzjonat fl-ambjent ta’ organiżmi ġenetikament modifikati 

u li tħassar id-Direttiva tal-Kunsill (KEE) Nru 90/220 

Id-Deċiżjoni tal-Kummissjoni (KE) Nru 2002/623 tipprovdi gwida dwar il-

Valutazzjoni tar-Riskju Ambjentali (ERA) ta’ GMOs imsemmija fl-Anness II 

għad-Direttiva (KE) Nru 2001/18 dwar ir-rilaxx intenzjonat ta’ GMOs fl-ambjent. 

Fl-2017, il-Kummissjoni se tadotta Direttiva ġdida li se tintegra elementi ewlenin 

tal-linji gwida komprensivi tal-EFSA tal-2010 dwar l-ERA fl-Anness II għad-

Direttiva (KE) Nru 2001/18 kif meħtieġ skont id-Direttiva (UE) Nru 2015/412. 

Bħala riżultat, id-Deċiżjoni (KE) Nru 2002/623 se ssir obsoleta. Għall-fini ta’ 

simplifikazzjoni għall-operaturi u l-awtoritajiet nazzjonali, huwa xieraq li titħassar 

id-Deċiżjoni (KE) Nru 2002/623 filwaqt li tiġi adottata d-Direttiva l-ġdida. 

6.  Sikurezza 

tal-ikel 

Id-Deċiżjoni tal-Kummissjoni (KE) 2005/463 tal-21 ta’ Ġunju 2005 li 

tistabbilixxi grupp f’netwerk għall-iskambju u l-koordinazzjoni ta’ 

informazzjoni dwar il-koeżistenza ta’ għelejjel immodifikati 

ġenetikament ma’ dawk konvenzjonali u dawk organiċi 

Huwa propost li dan il-grupp ta’ esperti jiġi xolt, fid-dawl, b’mod partikolari, tar-

regoli orizzontali riveduti tal-Kummissjoni dwar il-ħolqien u l-funzjonament tal-

gruppi tal-esperti tal-Kummissjoni adottat f’Mejju 2016 u l-inattività ta’ dan il-

grupp ta’ esperti f’dawn l-aħħar 5 snin. 

7.  Is-Suq Intern Id-Direttiva tal-Kunsill (KEE) Nru 73/361 tad-19 ta’ Novembru 1973 

dwar il-approssimazzjoni tal-liġijiet, regolamenti u dispożizzjonijiet 

amministrattivi ta’ l-Istati Membri li għandhom x’jaqsmu maċ-

ċertifikazzjoni u l-immarkar ta’ ħbula tal-wajer, ktajjen u ganċijiet 

L-att kif inhu llum ma għadux jinkludi regoli sostantivi li għadhom japplikaw, 

peress li uħud mid-dispożizzjonijiet tiegħu ġew imħassra mid-Direttiva tal-Kunsill 

(KEE) Nru 91/368 li temenda d-Direttiva tal-Makkinarju preċedenti (KEE) Nru 

89/392, u oħrajn tħassru jew inbidlu bl-Anness III tar-Regolament tal-Kunsill 

(KE) Nru 807/2003. Id-dispożizzjonijiet li jifdal huma obsoleti u d-

dispożizzjonijiet rilevanti dwar is-sikurezza ġew inklużi fid-Direttiva dwar il-

Liftijiet (UE) Nru 2014/33. 

8.  Is-Suq Intern Id-Deċiżjoni tal-Kummissjoni (KE) Nru 2009/767 tas-16 ta’ Ottubru 

2009 li tistipula miżuri li jiffaċilitaw l-użu ta’ proċeduri b’mezzi 

elettroniċi permezz tal-punti ta’ kuntatt waħdieni skont id-Direttiva 

(KE) 2006/123 tal-Parlament Ewropew u tal-Kunsill dwar is-servizzi 

fis-suq intern  

L-obbligi u l-ispeċifikazzjonijiet tekniċi stipulati fid-Deċiżjoni (KE) Nru 2009/767 

issa huma koperti bir-Regolament (UE) Nru 910/2014 dwar l-identifikazzjoni 

elettronika u s-servizzi fiduċjarji għal tranżazzjonijiet elettroniċi fis-suq intern u li 

jħassar id-Direttiva (KE) Nru 1999/93, u mid-Deċiżjonijiet ta’ Implimentazzjoni 

tal-Kummissjoni (UE) Nru 2015/1505 u (UE) Nru 2015/1506. Għaldaqstant, id-

Deċiżjoni (KE) Nru 2009/767 saret obsoleta. 

9.  Is-Suq Intern Id-Deċiżjoni tal-Kummissjoni (UE) Nru 2011/130 tal-25 ta' Frar 2011 

li tistabbilixxi rekwiżiti minimi għall-ipproċessar transkonfinali ta' 

dokumenti ffirmati elettronikament minn awtoritajiet kompetenti 

skont id-Direttiva 2006/123/KE tal-Parlament Ewropew u tal-Kunsill 

dwar is-servizzi fis-suq intern 

L-obbligi u l-ispeċifikazzjonijiet tekniċi stipulati fid-Deċiżjoni (UE) Nru 2011/130 

issa huma koperti bir-Regolament (UE) Nru 910/2014 dwar l-identifikazzjoni 

elettronika u s-servizzi fiduċjarji għal tranżazzjonijiet elettroniċi fis-suq intern u li 

jħassar id-Direttiva (KE) Nru 1999/93, u mid-Deċiżjonijiet ta’ Implimentazzjoni 

tal-Kummissjoni (UE) Nru 2015/1505 u (UE) Nru 2015/1506. Għaldaqstant, id-

Deċiżjoni (KE) Nru 2011/130 saret obsoleta. 

10.  Tassazzjoni u 

Dwana 

Ir-Regolament tal-Kummissjoni (KEE) Nru 3510/80 tat-23 ta' 

Diċembru 1980 dwar id-definizzjoni tal-kunċett ta' prodotti li 

joriġinaw għal skopijiet tal-applikazzjoni ta' preferenzi tariffarji 

mogħtija mill-Komunità Ekonomika Ewropea fir-rigward ta' ċerti 

prodotti minn pajjiżi li qegħdin jiżviluppaw 

Dan ir-Regolament tal-Kummissjoni huwa obsolet wara r-riformi suċċessivi tar-

regoli preferenzjali ta’ oriġini. L-aħħar regoli preferenzjali ta' oriġini aġġornati 

issa jinsabu fir-Regolament (UE) Nru 952/2013 (Kodiċi Doganali tal-Unjoni), ir-

Regolament (UE) Nru 2015/2446 u r-Regolament ta' Implimentazzjoni (UE) Nru 

2015/2447 (l-aħħar żewġ Regolamenti jissostitwixxu d-dispożizzjonijiet ta’ 

implimentazzjoni tal-Kodiċi Doganali preċedenti mill-1992). 

11.  Tassazzjoni u 

Dwana 

Ir-Regolament tal-Kunsill (KE) Nru 1147/2002 tal-25 ta' Ġunju 2002 

li temporanjament jissospendi d-dazji awtonomi tat-Tariffa Doganali 

Komuni dwar ċerti prodotti importati b'ċertifikati li tajbin għat-tajran 

It-tħassir ta’ dan ir-Regolament tal-Kunsill se jiġi propost mal-proposta ġdida għal 

Regolament tal-Kunsill li temporanjament jissospendi t-Tariffa Doganali Komuni 

awtonoma fuq ċerti prodotti importati b’ċertifikati tar-rilaxx awtorizzat. 

12.  Tassazzjoni u 

Dwana 

Ir-Regolament tal-Kummissjoni (KE) Nru 209/2005 tas-7 ta' Frar 

2005 li jistabbilixxi l-lista tal-prodotti tessili li għalihom ma hija 

meħtieġa l-ebda prova tal-oriġini dwar ir-rilaxx għaċ-ċirkolazzjoni 

ħielsa fil-Komunità 

Dan ir-Regolament tal-Kummissjoni kien att ta' implimentazzjoni għar-

Regolament tal-Kunsill (KE) Nru 1541/98 tat-13 ta' Lulju 1998, li huwa nnifsu 

tħassar fl-2011. 

13.  Tassazzjoni u 

Dwana 

Id-Deċiżjoni (KE) Nru 70/2008 tal-Parlament Ewropew u tal-Kunsill 

tal-15 ta’ Jannar 2008 dwar ambjent mingħajr karti għad-dwana u l-

kummerċ 

L-evoluzzjoni tal-liġi doganali u l-livell għoli ta’ dettall u armonizzazzjoni li bih l-

obbligu legali li jintużaw sistemi elettroniċi ġie stabbilit, għamlu d-Deċiżjoni dwar 

id-Dwana Elettronika tal-2008 żejda. Id-dispożizzjonijiet ewlenin tad-Deċiżjoni 

issa ġew issostitwiti bl-eċċezzjoni tal-Art. 4(4) sa (7) tad-Deċiżjoni dwar il-Punt 

Uniku ta' Kuntatt. Preparazzjonijiet għal bażi ġuridika ġdida għall-Punt Uniku ta' 

Kuntatt bdew u se ssir proposta b’mod parallel mal-proposta li titħassar id-

Deċiżjoni tal-Kunsill (KE) Nru 70/2008. 

14.  Tassazzjoni u 

Dwana 

Id-Deċiżjoni ta’ Implimentazzjoni tal-Kummissjoni (UE) Nru 

2011/544 tas-16 ta’ Settembru 2011 li tistabbilixxi indikatur fiskali 

komuni għall-gażolji u l-kerosin 

Id-Deċiżjoni ta’ Implimentazzjoni se tiġi sostitwita b’waħda ġdida mill-2017 u 

għalhekk titħassar fl-istess ħin. 

15.  Trasport Id-Direttiva tal-Kunsill (KEE) Nru 89/629 tal-4 ta’ Diċembru 1989 

dwar il-limitazzjoni ta' l-emissjoni ta' ħsejjes minn ajruplani ċivili jet 

subsoniċi 

Din id-Direttiva ma għadhiex meħtieġa peress li l-adozzjoni u t-traspożizzjoni tad-

Direttiva (KE) Nru 2006/93, li tipprovdi approċċ aktar estensiv u strett. Id-

Direttiva (KEE) Nru 89/629 kienet tippermetti inġenji tal-ajru storbjużi jkomplu 

joperaw, jekk ikunu diġà ddaħħlu fir-reġistri nazzjonali. Iżda ma kinitx tippermetti 

li jsiru reġistrazzjonijiet ġodda ta’ tali inġenji tal-ajru storbjużi (regola 

nonaddizzjonali). Inġenji tal-ajru storbjużi iktar antiki setgħu għaldaqstant jibqgħu 

jintużaw. Id-Direttiva (KE) Nru 2006/93 introduċiet l-eliminazzjoni kompleta u 

gradwali tal-inġenji tal-ajru storbjużi kollha, inklużi dawk kollha koperti mid-

Direttiva (KEE) Nru 89/629, irrispettivament minn jekk dawn kinux diġà 

rreġistrati jew le, li jfisser li inġenji tal-ajru li ma jilħqux l-istandard ma għadhomx 

iktar permessi jtiru fl-ajru tal-UE u kellhom jitneħħew mir-reġistri nazzjonali. 

16.  Trasport Ir-Regolament tal-Kunsill (KEE) Nru 3572/90 tal-4 ta' Diċembru 

1990 li jemenda, bħala riżultat tal-unifikazzjoni tal-Ġermanja, ċerti 

Direttivi, Deċiżjonijiet u Regolamenti dwar it-trasport bit-triq, bil-

ferrovija u bil-passaġġi fuq l-ilma interni 

L-atti legali emendati mir-Regolament kienu jew jinsabu fil-proċess li jiġu 

mħassra. Ġaladarba r-Regolament b'dal-mod isir obsolet, għandu jiġi mħassar. 

